
Jam ojts kyaxë’ëky mää mëj käjp txë’aty 
Chile ku jëmëjt näjty y’any tu’ukmil, 
taxtujk mëkö’pxy ja tëky’pxmyajkjëxtujk. 
Tëkëëknëm näjty jyëmëjt ku ojts 
timyëtu’uk’oojk nitky tmëtey tsyapay, 
nejt ojts tjënmay ku jaaky öypy tsujp 
tunk’ätä’ny. Taa mëjk t’ajextëkn et 
näxwiiny. Jä’ mäpxy wijyneky tsyojknaxpy 
mete’p nëmä’ kyëjaapy jëts jömy y’ayuujk 
yjatimyaknëkajamy.

Jatsyo’Nta’aky

Ojts tu’uk xëëw tu’uk tiemp tpääty ku käjpxo’okxk, konk tsa’ank, tsu’kxk tukë’y 
myonkiixy ku ojts yaktsumkixy, jajp ja’ jyantsy pyujtë’ëknët, jatimypëtsëmäntëp. 
Tëë naktëkätsyë’m xë’n chäm napyääjtyë’m, xë’n nmuku’uk ntu’knëjäwën ku 
yaktseky, ku öy yak’ixy, ku jakam nko’nyë’m ntse’nyë’m. Tëë nkoojë’kyëm jëts 
mätsä’ä yakpat’ixy xë’n nyëkejy, yak’ejxp xë’n kuuy tyu’u tak’öy jëts xë’n pëjy 
kyaxë’ëky tsujnaxy xyi’iky. 

Pojtë’m pojtë’m, ëjts n’änmëjä’n y’atë’ëtsy jëts ääw ayuujk, në’extutk tyanewää, 
ja’ts xtu’kjamyëtsyëm ku jaa pën yak’awexp jëts jaa pën x’awixyë’m jëts jaaky 
ke’etsk uky natyatsa’në’n natyatsu’kxë’n. 

Mäjk tsuj öy jaaky yë’ María José Ferrada tak’öy takkojy, jëts mäjkmajtsk 
nëwiiny ayuujk tëkatsyety yakjanyaxy. Ku yä’t ääw ayuujk yakxëtëny jajp tmëët 
nayte’n tsuj y’ëky jëts n’ejxë’n njä’wë’n jëts njënmä’yë’n xtam Nëwenpët jä’äy 
t’ejxt tjawët, jëts Argentinët jä’äy, jëts Chilet jä’äy mëët Japonët jä’äy.

Te’n yaktseky ku yä’t tsuj öy jaaky mëët ëky, jyënaxp ääw ayuujk jëts jakamnaxy 
jyä’ät, ku kuuty yëny tä’äkt jëts xakjënko’në’n jëts xtukjamyäjtsë’n ku kajaa 

nxontaajkyë’m ku jatekojk nay’exë’m napyäätë’m. 
Jatëkojk nakyo’në’n natsya’në’n.

I.

Te’n ëjts kajanaxy nxontä’äky ku jatëkojk 
nay’ijxyë’m napyäjtyë’m tamëkeexy:

Nëëj yö’öpy te’p txë’äjtp Pánuco 
mëj kojpk Popocatépetl y’ää jyoojtë’n
tukë’y tsäpwenp tsäpotp

jëts xëë nayte’n.

Amanda Mijangos

II.
Nikä’tnëm mejts mjä’äty  
kuts nëja’wën ku mejts jaa miny.

Nojktsjëyujk tyu’u ëjts xtukmëtoop.
Ku pëjy pyojëtity ëjts xtukmëtoop. 
ku joon kä’t kyaajkë’ëky
ajtsp ja’y xëë takyo’oy taknaxy
yaakoojty, yë’ts xtukmëtoop.

Valeria Gallo

III.
Maynyaxy mejts tiety njatamumätyä’kä’ny:

Ja’ koots ku ojts n’akumää ku tsapwenp yö’öpy atom
(maynyaxy matsä’ä tsäpwenp ntanäjxyë’m, atom nëmatsyky, 
neky antäkp pëyë’kp täm ntayo’yë’m ntanijkxyë’m).

Ja’ jöpy kuts ja’ n’uk ojts tyëköy
(ketee mjotmay, mpääjtë’m nejtja’ nitsyuujtëk)

Ja’ xëëp ku ojts tyu’uy, ojts xëë jyënwätsy
taa ojts i’itsy nyakyojy
(jajp ojts npentän aki’ipy tyimykyaxë’ëky).

Jajpts tiiety wään ayuujk njanëkäjpxä’ny:
Tsaan.
Poop pä’äk.
Mutsk matsä’ä

kuts mejts tëë tsyäm n’ejxpääty, tukë’yts ntimjatyëköykixy
Ja’ ëjts tsyäm ntsejkpy ku mejts ëjts xmumatyä’kt: 

Kumä’äy.
Jëyujk
Ujkë’n mëët ayuujk mete’p oytye’kn mjawëp.

Isol

IV.
Mää mejts mweenë’n mët’ëjts nja’
kuuty tu’uk mpëktääjkë’m.

Tii naktu’në’m:
Matsä’ pi’ixy.
Xë’n soon y’iy xu’uxy. 
Kipy mä’ts jëts ääy ujts.

Xëm’ejtp y’et.

Kuts kyootsë’t
tsë’kxpejkx xpëtëjkë’m 
jëts nkuno’okë’n.

Gabriel Pacheco

V.
Ku tsyäm yää mjaa
ayuujk tu’uk ntanë’ejxëyamy
mëte’p mejts ja’y mëtookukëp.

Tëëtsa’ nak’öy:

Mëët pëjy,
Mëët tsäpkaakpyajkx pu’xk,
Mëët ö’pky,
Mëët matsä’ä pëjy myaxu’unk.

Tania Recio

VI.
Jëts yakxëtu’unt ku mejts yää mjaa
–ku kä’tnëm nitii kyatëkatsy xë’n mxi’iky –
yë’ nxëëtu’unë’m.

Më’näntëp:

yaak
nityky
Xëëpat’ejxptë,
(ku jakxon x’uk ejxt
m’expäätp ku ak’öy wet tëë tnatyaxöxyët) 

në’amuk poop köy.

Yosh

VII.
Ojts ëjts tuuk nja’amtoojëmpity
Juun ntejë’n myënä’ny.

Ojts ëjts xjën’ijxy taa wyä’ny
pootooty.

Katsumi Komagata

VIII.
Kanäk’ook
ojts nojktsjëyujk mxëë nta’anëëjm.

¿Yë’ y’äk mtatsënaapy
 Ku minya?

¿Yë’ tëë
mtsëminya? 

Israel Barrón

IX.
Pojtë’m pojtë’m
m’ää mjoojt y’atë’ëtsy

Pojtë’m pojtë’m
ëjts nja’ y’atë’ëtsy

te´n muku’ktëjk syoon y’iy

(tu’kween, tpatmëtoot,

ääy ujts
joon
nitky).

Paloma Valdivia

X.
Ja’ ëjts n’amtoojëmpitpy, juun ntëjë’n jatëkojk n’ejxt mpäät. 
Tsojk, të’n mejts m’atsöy.

“Tsojk” 
¿Jëpy uk tsuuj juun ntejëna? 

“tsojk” 

¿Jaa ntëjë’n ku tyë’kxta?
¿Nitsyuujtëk ku talpëjy näjty pyëtsimya?
¿uk jaa ku nëjënkakp näjty jyaaja?

Cuauhtémoc Wetzka

PeNety t’uJkteP

Tania Recio
Jëjpy xyujxp näjty eneer po’o ku ëjts ojts nkaxë’ëky, 
te’n xtam xyëxyë’n jëts ku njatsy kyatimypyëstsë’më’n 
ntsapixyetpy, öy matyä’äky njatsytunk’äjtë’n 
nmatääjketpy, pës te’n, te’n ëjts njuujky’aty, jajp ëjts 
njëëjp n’atej nekyetpy, matyä’äky ëjts nekyetpy 
n’ejxnaxpy öy yëny öy kyon matyä’äky. Tania ëts ojts 
nakxëëmo’oy, “princes” nyëkejy, ku ëjts, nëm ëjts 
nwä’ny, matyä’äky ëjts njaapy, mutsk änä’äjk ëjts ijky 
njatu’tsojkpëkamy jaaky. Nmumätä’p ëtjts ja’ öy 
jyuun, te’n ëjts njëmay.

Yosh 
Mutskyë’m ëjts n’atseky ku ëjts n’ëky. Kajanaaxy ëjts 
ijky n’atseky ku n’ixy xë’n laps yaktajä’äy jëts ke’tsk 
taknijkxy jëts jëyujk yak’öy, ¡Pum!, pojë’n y’öy. Tëë 
maynyaxy jëmëjt nyäxn jëts nayte’n tëë manyaaxy 
ëjts nak’öyën n’ujkn jekyë’p jëyujk, pujxjä’äy, nëmä’ä 
jëts nayte’n elefant, ja’y ku cham poop nekyëxp 
ëjts nkëxke’tsn, mëët nmapxy neky jënkon, mëët 
nkaweetäs mää tsajpjëyujk kyëx’ëky.

Amanda Mijangos
Ku ëjts näjty nmutsk kiixy te’n ëjts n’otaty ku tejk 
pojtsk ntunkä’tä’ny, oojknëm ojts x’ejxpaaty ku 
nëkkajaa ëjts n’atseky kuts ja’ tëjk nkëx’ukt nekyëxp. 
Taa chämë’në’n mëët ëjts ja’ në’ky ntimjëtity öy myää.

Israel Barrón
Kuts nmutsk’aty maynyaxy ëjts nteety ijky laps mëët 
majpxy neky mëte’p poop y’ääy, te’nts ojts n’expääty 
ku öy ëjts ntu’yo’oy, nakkojp ëjts matyä’äky kuts tee 
nkëx’ëky. Jaay ëjts ojts nmach ja’ mete’p yakta’ujkp, 
kä’t n’ukmastutn, taa chämë’n ti’nyëm ëjts ntojknaxy 
poopneky mëët kipyalpsy. Ujk ëjts ntunk’ajtpy jëts 
taa chäm jajp ëjts nayte’n nkaxë’ëky mää matyä’äky 
nekkixpy jyuujky’atyë’n.

Valeria Gallo
Ejtpëm ëjts yë’ ujkë’n ntsojknaxy. Tëë nyäjxn jëxtëjkxy 
majpxy wijyneky tëë nak’öyë’n, öy natyu’uk uk öyts 
jatu’uk ujkpëtëjk mëët napyëtëk. Te’nts njaw ku 
kajaa yakjotkujk’äjty yë’ ujk, te’nts ijky njatseky ku 
na’amuk y’uktët. Ntsojknaxpy ëjts nayte’n kuts cine 
nijky, ku jä’äy kyoot, ku jä’äy n’ejxnaxy jëts kuts 
ntä’äky

Isol 
Isol ëjts, ntsojknaxpy ëjst ku n’ukt nayjët’en ku 
matya’äky uky njëmay. Mayjëëjp ëjts ntatënnpy, te’n 
mete’p txëë cra-yoon, collage, mëte’p ke’tsp, jëts 
tëkatsyety n’jxy xë’n y’ëky. Nayte’n ntsejkpy ëjts kuts 
may tëkatsety matyä’äky pyëtsimy. Ntsejkpy ëjts ku 
pën mëët napyääty jëts ku mää nikxy. Nitsyäjpts uky 
ëjts tsujnaxy n’ijxp, jëts tsujxk nëëj nate’n. yäm ëjts 
ntsëën mää mëj käjp txëëw Buenos Aires, yäm 
Nëwenp nyääx apatkë’äm.

Cuauhtémoc Wetzka
Cuauhtémoc ëjts nxëëw, ntsojknaxpy ëjts nxëëw ja’ 
ku náhuatl y’ayuujk yë’, jëts yë’ts n’ääts’ätpy. Mapxy 
neky ëjts njënmaapy yë’ts ntunk’ätpy, jats junety 
njënmay jëts junety n’akumää. Ejtp ëjts n’ëky, 
ntsojknaxpy ëjts ku jënmä’äny njä’äy, jenpy matyä’äky, 
jëts nëkkajaa ëjts ntseky ku wenkp ne’xpääty xë’n 
n’ëky nyëkejy.

Gabriel Pacheco
Te’n ëjts njäy’aty ku atyä’äky ëjts tiyety ntuny, ujk ëjts 
te’n njattunk’atpy. Kä’ts yë’ njënjaw ku pe’ky uk ku 
pujx pe’kpy tee yaktëny. Ja’ ëjts njaapy xë’n tee 
n’ukjak’ëyët jëts ntojkanxpy ëjts ku n’ëky. Ti’nyë’m 
ëjts n’ëky.

Katsumi Komagata
Te’n ëjts njäy’aty ku atyä’äky ëjts tiyety ntuny, ujk 
ëjts te’n njattunk’atpy. Kä’ts yë’ njënjaw ku pe’ky uk 
ku pujx pe’kpy tee yaktëny. Ja’ ëjts njaapy xë’n tee 
n’ukjak’ëyët jëts ntojkanxpy ëjts ku n’ëky. Ti’nyë’m 
ëjts n’ëky.

Paloma Valdivia
Kuts ojts n’ujktso’ontä’äky, kä’t ëjts näjty öy njaty, ja’y 
ku ojts ëjts nakpëtëk, naktamëtseky jëts ëjts ujkë’n 
n’atsokt. Ku nmutsk kiix näjty, kajaanaxy ëjts n’öjaw 
ku n’ëky, chäm matyjä’äy tyaxmyatyä’äkt. Ku ijky 
nakxëtëny, uk maxu’unk xëëjooty jats ijky laps nak-
tamayaty.

